
Cyflwyno pwerau er mwyn caniatáu i ffioedd cofrestru gael eu talu drwy randaliadau

Ymateb fel unigolyn
Nod yr ychydig gwestiynau cyntaf yw casglu eich barn ar y prif bwyntiau y mae'r Cyngor Nyrsio a Bydwreigiaeth (NMC) yn eu cynnig.

Fel yr amlinellwyd yn y ddogfen ymgynghori, credwn y byddai nyrsys a bydwragedd yn croesawu'r gallu i dalu'r ffi gofrestru drwy randaliadau. Mae nyrsys a bydwragedd wedi nodi y gall fod yn anodd talu'r ffi gofrestru untro ac y byddai lledaenu'r gost dros y flwyddyn yn fuddiol.

Hoffem gyflwyno'r gallu i dalu ffioedd cofrestru drwy randaliadau cyn gynted â phosibl, er mwyn lleihau'r effaith ariannol ar nyrsys a bydwragedd. Er mwyn gwneud hyn, byddai angen inni wneud y canlynol:

· Ceisio newid deddfwriaethol;

· Datblygu polisi perthnasol; 

· Buddsoddi yn y seilwaith TG angenrheidiol.

Mae'r ymgynghoriad hwn yn canolbwyntio ar gam cyntaf y broses - ceisio newid i'n deddfwriaeth bresennol.

C1. I ba raddau rydych yn cytuno neu'n anghytuno y byddai'n syniad da ei gwneud yn bosibl i dalu ffioedd cofrestru drwy randaliadau?

Cynigir y newidiadau canlynol i'r ddeddfwriaeth bresennol:

Cyflwyno rhandaliadau - Byddai'r ddeddfwriaeth yn caniatáu i fandad debyd uniongyrchol (neu system gytûn gyfatebol), ynghyd â thalu'r rhandaliad cyntaf, gael ei gyflwyno yn lle'r gofyniad i dalu ffioedd cofrestru ymlaen llaw yn llawn. Byddai rhandaliadau pellach yn dilyn yn ystod y flwyddyn nes i'r ffi gofrestru lawn gael ei thalu. Ni fyddem yn nodi pa mor aml y byddai angen gwneud taliad yn y ddeddfwriaeth oherwydd caiff hyn ei bennu gan y Cyngor ar gam datblygu'r gwaith hwn.

Ffyrdd o Dalu – Byddai'r ddeddfwriaeth yn nodi bod modd i'r Cofrestrydd ganiatáu i'r ffi gofrestru gael ei thalu drwy randaliadau drwy ddebyd uniongyrchol, a byddai'n diogelu hyn at y dyfodol drwy gynnwys opsiynau i dalu drwy ffyrdd cyfatebol eraill y gall y Cofrestrydd eu hystyried yn briodol. Bydd hyn yn ein galluogi i ddatblygu opsiynau talu hyblyg yn y dyfodol er mwyn manteisio ar ddatblygiadau technolegol heb fod angen ymgynghori ymhellach ar newid deddfwriaethol.

Beth sy'n digwydd os caiff taliad ei golli – Cynigiwn, os caiff taliad ei golli, y byddai hysbysiad yn cael ei anfon at y nyrs neu'r fydwraig yn gofyn am daliad o fewn 14 diwrnod. Os na dderbynnir taliad, gall y Cofrestrydd dynnu'r person oddi ar y gofrestr. Byddai hyn yn debyg i'r camau a gymerir gan y rheoleiddwyr proffesiynol eraill.

C2. I ba raddau ydych chi'n cytuno neu'n anghytuno â'r newidiadau deddfwriaethol a amlinellir uchod?

Defnyddiwch y blwch isod os oes gennych unrhyw sylwadau penodol ar y drafft cyfreithiol yn atodiad A i'r ddogfen ymgynghori.

Defnyddiwch y blychau isod i nodi unrhyw sylwadau ychwanegol a all fod gennych o ran manteision cynnig yr NMC i ystyried y gallu i dalu ffioedd cofrestru drwy randaliadau a/neu unrhyw bryderon mewn perthynas â hynny.

Manteision

Pryderon

C3. A ydych wedi eich cofrestru â'r NMC ar hyn o bryd?

C3a. [I'r rhai sydd wedi'u cofrestru â'r NMC] Pa un o'r canlynol sy'n disgrifio eich cofrestriad â'r NMC? Dewiswch bob un sy'n gymwys

Hoffem ddeall faint o bobl sy'n debygol o fanteisio ar y dull gweithredu a ystyrir.  Mae'r model dan ystyriaeth yn...

… cynnig rhannu'r ffi gofrestru flynyddol yn daliadau graddol i'w casglu drwy'r flwyddyn. Byddai'r taliadau'n cael eu gwneud drwy ddebyd uniongyrchol ac os caiff taliad ei golli, byddai hysbysiad yn cael ei anfon at y nyrs neu'r fydwraig yn gofyn am daliad o fewn 14 diwrnod. Os na dderbynnir taliad, gall y Cofrestrydd dynnu'r person oddi ar y gofrestr. 

C4. Pe bai'r NMC yn cyflwyno taliadau graddol fel y disgrifir uchod, pa mor debygol y byddech o ddewis talu eich ffi fel hyn pe bai modd gwneud...

… dau daliad bob chwe mis?

… pedwar taliad chwarterol?

.. 12 taliad misol?

Mae'r ychydig gwestiynau olaf yn ymwneud â chi, a'u nod yw ceisio sicrhau bod yr ymatebion i'r ymgynghoriad yn dod o sampl cynrychioliadol.

C5. Pa un o'r canlynol sy'n disgrifio eich rhan yn y sector nyrsio/bydwragedd?

Arall (nodwch)

C6. Beth yw eich rhyw?

C7. A oes gennych anabledd yn eich barn chi?

Ystyr anabledd yn y cyd-destun hwn yw 'nam corfforol neu feddyliol, sy'n cael effaith andwyol sylweddol a hirdymor ar allu unigolyn i gyflawni gweithgareddau arferol o ddydd i ddydd’.

[image: image49.wmf]Oes


[image: image50.wmf]Nac oes


[image: image51.wmf]Byddai'n well gennyf beidio â dweud


C8.        Beth yw eich oedran?

C9. Sut y daethoch i wybod am yr ymgynghoriad hwn?

